
Stjórnarfundur ÍTF 22. ágúst 2025 

Mættir stjórnarmenn: Heimir, Ólafur, Guðbjörg, Baldur, Heimir, Styrmir 

Mættir starfsmenn: Björn Þór og Birgir 

Gestir sem mættu á fundinn: Jónas Gestur mætti sem gestur til að fjalla um skattamál. Geir 
Kristinsson mætti til að ræða um fjármálayfirlit ÍTF 

Fjarverandi: Samúel 

Ritari: Birgir framkvæmdastjóri ÍTF. 

Fundur settur kl 12:00 

Fyrir var tekið:  

1. Skattamál 
a. Jónas Gestur fór yfir stöðu mála og upplýsti stjórn að lítið hafi gerst á undanförnum 

vikum. Málið væri statt hjá ÍSÍ og yfirvöldum en það væri búið að skipa hóp til að 
koma málinu af stað, að beiðni fjármálaráðherra. Umræða hjá stjórn að félög hafi 
samband og óski eftir upplýsingum. Mikilvægt að félögin séu upplýst um stöðu 
mála. ÍTF mun leggja áherslu á að koma skilaboðum áleiðis um leið og upplýsingar 
berast. Ljóst að félögin verða gera ráð fyrir því að þau þurfa að huga vel að VSK 
málum hjá sér. 

2. 6. Mánaða uppgjör ÍTF 
a. Birgir og Geir fóru yfir 6 mánaða uppgjör ÍTF en það er á pari miðað við 

fjárhagsáætlun. Geir fór yfir Advise kerfið sem ÍTF er að nota ásamt nokkrum 
félögum. Í lok október verður 9 mánaða uppgjör kynnt. Einnig var kynnt drög að 
nýju greiðsluflæði til aðildarfélaga ÍTF. Stefnt að því að kynna aðildarfélögum það 
á fundi í vetur en það er í undirbúningi. 

3. Genius Sport 
a. Birgir fór yfir stöðu mála en samningaviðræðu við Genius Sport eru á loka 

metrunum. Samningsdrögin eru klár og er verið að bíða eftir því að fá samninginn 
sendan til undirritunar. European Leagus og 19 aðrar deildir voru einnig að skrifa 
undir nýjan „betting data“ samning sem inniheldur Genius IQ myndavélakerfi.  

b. Stefnt að því að kynna samninginn ítarlega í vetur með hverri deild fyrir sig.  
c. Búið er að funda öllum helstu aðilum á þessum markaði og kanna áhuga þeirra á 

réttindum ÍTF. Einnig hefur Birgir fundað með öðrum deildum og European 
Leagues varðandi virði samningsins. Ljóst að um er að ræða mjög góðan samning 
fyrir íslensk knattspyrnufélög í öllum samanburði. 

d. Skiptingin á milli deilda er sú sama, þar að segja virði hverrar deildar fyrir sig.  

4. Mótamál 
a. Ræddir voru evrópuleikir félaga í Bestu deild karla og áhrif þeirra á Bestu deildina. 

Mikilvægt að skoða vel komandi keppnistímabil (2026), Birgir og Björn hafa fundað 
með Birki mótastjóra og einnig með SÝN til að ræða áherslur félaga og ÍTF út frá 
markaðslegum atriðum.   

b. Fundur formanna og framkvæmdastjóra í haust/vetur þarf að skipuleggja vel og 
undirbúa félögin svo hægt sé að taka góðar umræður um næstkomandi 
keppnistímabil. Það er kominn tími til að hugsa keppnistímabilið í heild sinni upp á 
nýtt. Mörg mót eru í gangi og gengur oft erfiðlega að klára þessi mót með 
æfingaferðum og öðrum viðburður félaga.  

c. Samþykkt var að skipa starfshóp með aðilum félaga sem taka þátt í evrópukeppni 
á næsta ári, fulltrúum ÍTF og KSÍ, ásamt tveimur félögum í Bestu deildinni. Hópurinn 
skal skila af sér stuttri greinagerð fyrir fund formanna og framkvæmdastjóra í 
nóvember. 

d. Umræður hjá stjórn hvort það sé skynsamlegt að byrja mótið ofan í páskum eins 
og 2023 tímabilið, ýta því aftur um eina viku. Einnig voru umræður um að mótið 
verði að halda ákveðnu tempó-i og ekki megi vera of langt á milli leikja. 

 
5. Fundir með félögum 

a. Stjórn og starfsmenn ÍTF hafa lokið við að funda með öllum félögum í Lengjudeild 
karla. Fundirnir tókust vel til og voru miklar umræður um ákveðin málefni þar á 
meðal, skattamál, framleiðslumál, mótafyrirkomulag, sala á veitingum og fleira. 
Næsta verkefni er að funda með félögum í Bestu deild karla og kvenna. 

6. Samningar félaga 
a. Kominn tími á að uppfæra samninga á milli ÍTF og aðildarfélaga. Birgir mun vinna 

málið áfram með Birni og Geir. Setja inn greiðsluflæði til aðildarfélaga, handbók 
leikja fyrir Bestu deild og Lengjudeild. Ábyrgð félaga gagnvart samstarfsaðilum 
Bestu deildar og Lengjudeildar þarf að vera skýrari, ábyrgð ÍTF gagnvart félögum í 
formi greiðslna og fleira.  

7. Önnur mál 
a. App fyrir Bestu deildina – Birgir og Björn tóku fund með erlendum aðila sem hefur 

verið að smíða deildarapp fyrir erlendar deildir. Hann mun senda tilboð til okkar á 
næstu vikum. Appið er ætlað að sameina Stubb, tölfræði, gagnaöflun, fantasy og 
upplýsingar um félögin og deildina á einum stað. Birgi og Birni falið að vinna málið 
áfram og leggja fram hugmyndir að næstu skrefum þegar tilboðið kemur. 
Nauðsynlega vantar meiri gögn um neytendur fótbolta á Íslandi. Í dag eru þessi 
gögn ekki aðgengileg og nauðsynlegt að ÍTF hefji gagnaöflun fyrir aðildarfélög. 

b. Veitingamál á knattspyrnuleikjum meistaraflokks – Það er vilji félaga innan ÍTF að 
sala á léttvíni/bjór á leikjum verði áfram hluti af veitingasölu. Félögin eru flest með 
vínveitingaleyfi og þau sem ekki hafa leyfi hafa sótt um en verið synjað af 
sveitarfélagi sínu. Það er ljóst að þessar tekjur hafa aukist verulega á undanförnum 

árum og stuðningsmenn félaga kalli eftir því að geta keypt sér léttvín/öl á leikjum. 
Mikilvægt er þó að félögin starfi eftir reglum og lögum um vínveitingasölu. 

c. Veðmál og umræður. Mikilvægt að koma fræðsluefninu inn í leyfiskerfi KSÍ svo að 
allir leikmenn verði að svara spurningum um veðmál og heilindi leiksins. Birgi falið 
að vinna með KSÍ til að tryggja það. 

d. SÝN hefur óskað eftir samtali varðandi framhald af réttindamálum. Birgir og Björn 
munum ræða við SÝN á komandi vikum. 

e. Samningur ÍTF og KSÍ – Enginn samstarfssamningur er til staðar en ÍTF hefur ítrekað 
óskað eftir því að koma samtali af stað. Skýra hlutverk og ábyrgð á milli beggja 
aðila, stuðla að markvissari samvinnu á milli ÍTF og KSÍ. Eldri samningur rann úr gildi 
í árslok 2021. 

8. Ekki fleira rætt og fundi slitið 13:45 

